
QORTI CIVILI
PRIM" AWLA

ONOR. IMHALLEF
JOSEPH R. MICALLEF

Seduta ta' I-14 ta' Gunju, 2007

Citazzjoni Numru. 1844/2000/2

Spiridiona PACE
VS

Maria FARRUGIA u l-istess Maria Farrugia li b’degriet
tas-27 ta’ Settembru, 2000, giet nominata bhala
Kuratri¢i Deputata sabiex tirrapprezenta lill-assenti
Nicholas Bezzina, u b’degriet tal-24 ta’ Jannar, 2001,
issejjah fil-kawza Paul Bezzina

[I-Qorti:

Rat I-Att ta¢-Citazzjoni mressaq fil-11 ta’ Settembru, 2000,
li bih u ghar-ragunijiet hemm imfissrin, |-attri¢i talbet li I-
Qorti tillikwida |-assi sodjali tal-genituri taghha Guzeppa u
Carmelo mizzewgin Bezzina; tillikwida |-assi parafernali
taghhom; tagsam bejnha u l-imharrkin dak il-gid hekk
likwidat skond il-ligi u skond ma riedu I-genituri taghha fit-
testment taghhom; u talbet ukoll il-hatra ta’ Nutar biex

jippubblika |-kuntratt ta’ qasma tal-imsemmi g§id fil-jum,
post u hin li I-Qorti joghgobha tiddeciedi, u ta’ kuraturi biex
jidhru fug l-att fisem dawk li jonqsu li jersqu ghall-
pubblikazzjoni tal-kuntratt;

Rat in-Nota tal-E¢cezzjonijiet imressqa fis-27 ta’ Ottubru,
2000, li biha l-imharrka Maria Farrugia fisimha u fisem
huha assenti Nicholas Bezzina lagghet ghall-azzjoni attrici
billi galet li I-gudizzju mhux shih ghax il-kawza ma saritx
kontra kull min ghandu jedd fil-wirt. Fil-mertu, tichad li hija
gatt irrifjutat li tersaq ghall-gasma tal-gid tal-genituri
taghhom u tghid li I-kawza saret ghal xejn u m’ghandhiex
tbati spejjez;

Rat id-degriet taghha tad-29 ta’ Novembru, 2000, li bih
ordnat lill-imharrka ssemmi b’Nota I-ismijiet u I-indirizzi tal-
persuni l-ohrajn li hija tghid li messhom kienu fil-kawza;

Rat id-degriet taghha tal-24 ta’ Jannar, 2001, li bih ordnat
li jissejjah fil-kawza Paul Bezzina;

Rat in-Nota tal-E¢¢ezzjonijiet imressqga mill-imsejjah fil-
kawza Paul Bezzina fis-7 ta’ Frar, 2001, li biha laga’ ghat-
talbiet attrici bili qal li hu qgatt ma kien kontra li ssir il-
gasma tal-gid tal-genituri tieghu u ghalhekk m’ghandux
ibati spejjez tal-kawza;

Rat id-dikjarazzjoni maghmula mill-imharrka Maria
Farrugia waqt is-smigh tal-14 ta’ Marzu, 2001, li biha irtirat
l-ewwel ec¢éezzjoni taghha;

Rat id-degriet taghha (diversament presjeduta) tat-23 ta’
Marzu, 20012, li bih hatret lill-Perit arkitett David Pacée biex
jirrelata billi jezamina I-proprejta’, jaghmel stimi u jhejji
pjan ta’ gasma, liema hatra twaqqfet b’degriet iehor tal-24
ta’ Gunju, 2002°, sakemm tinstab soluzzjoni ghal
kwestjoni li ngalghet dwar jekk ghalga partikolari fil-limiti
tas-Siggiewi fil-qasam maghruf bhala “Tal-Hesri” jew “Ta’

Zmetta” kinitx jew le taghmel parti mill-wirt |i kellu
jingasam;

Rat id-degriet taghha tal-5 ta’ Gunju, 2003 Ii bih tat
direttivi lill-partijiet biex jindikaw jekk il-kwestjoni tat-titolu
ghall-ghalga kienx ta’ xkiel biex jinqasam il-gid tal-wirt;

Rat id-dikjarazzjoni maghmula mill-avukat tal-attri¢i waqt
is-smigh tal-20 ta’ Jannar, 2004°, li biha gabel li I-ghalga i
dwarha kien hemm il-kwestjoni m’ghandhiex taghmel parti
mill-qasma tal-gid mertu tal-kaz, salvi pro¢eduri li |-attrici
kellha tiehu apposta dwarha b’kawza ohra;

Rat ir-Rapport imressaq mill-Perit tekniku David Pace fid-
19 ta’ Ottubru, 2006°, u minnu mahluf waqt is-smigh tal-5
ta’ Dicembru, 2006;

Rat il-verbal tas-smigh tas-7 ta’ Frar, 2007, li fih, fost I-
ohrajn, l-avukat tal-attrici iddikjara li hija kienet togqghod
ghall-pjan ta’ qasma propost mill-perit tekniku, imma
xtaget tressaq sottomissjonijiet dwar kif ghandha ssir il-
gasma;

Rat in-Nota ta’ Sottomissjonijiet imressga mill-attri¢i fit-30
ta’ Marzu, 2007%;

Rat in-Nota ta’ Sottomissjonijiet imressga mill-imharrkin
fis-17 ta’ Mejju, 2007°, bi twegiba ghal dik tal-attrici;

Rat |-atti kollha tal-kawza;

Rat id-degriet taghha tat-22 ta’ Mejju, 2007, li bih halliet il-
kawza ghal-lum ghas-sentenza,

llli din hija azzjoni ghal gsim ta’ gid gej minn wirt. |-
partijiet huma Ikoll ahwa, wlied Carmelo u Guzeppa
mizzewgin Bezzina. L-attrici talbet Ii I-gid li kellhom
missierha w ommha jinqasam ghaliex hutha ma wrewx
hajra li jaslu biex jaghmlu dan bi gbil maghha. Talbet
ukoll il-kundanna tal-imharrkin ghall-ispejjez tal-kawza;

[lli, min-naha taghhom, I|-imharrkin ilkoll jichdu li kienu
kontra li ssir il-gasma, u jixlu lill-attri¢i li qaghdet tiftah il-
kawza ghal xejn u biex izzid I-ispejjez;

i mill-fatti li jirrizultaw mill-atti tal-kawza johrog li Karmnu
Bezzina u Guzeppa mwielda Farrugia kienu mizzewgin u
kellhom erba’ wlied, li huma |-partijiet f'din il-kawza. Il-wirt
tal-imsemmija konjugi Bezzina hu regolat b’'testment unica
charta maghmul fis-16 ta’ Jannar, 1986, li bih hallew lill-
erba’ wlied taghhom werrita assoluti fishma ndags ta’
kulma kellhom. Guzeppa Bezzina mietet fis-27 ta’ April,
1987, filwaqt li Zewgha Karmnu miet ftit xhur wara fit-13
ta’ Settembru, 19972, Il-kawza nfethet fSettembru tal-
2000;

llli I-attrici tghid li missierha w ommha kellhom gid li
gemghu matul iz-zwieg taghhom u wkoll gid li kien imiss
llhom minn barra I-komunjoni. Dan il-gid kien kemm
mbbli u kemm immobbli. 1l-Qorti ssemmi dan il-punt
ghaliex, fxi zmien matul is-smigh tal-kawza, I-attrici
ssemmi®® |i kien hemm xi flejjes depozitati fbanek.
Minbarra dan, hija kienet ressqet talba, b’rikors taghha tal-
31 ta’ Awissu, 2004, Ii biha talbet li I-Qorti tordna li xi
hwejjeg mobbli (bhal muturi uzati fil-biedja, u wkoll xi
oggetti tad-deheb jew hadar prezzjuz) jitgeghdu taht I-
awtorita’ tal-Qorti u jinghataw valur, ghal liema talba, I-
imharrkin wiegbu™ li d-deheb kien depozitat fbank, filwaqt
li ma ¢ahdux li kien hemm I|-ingenji tal-biedja li ssemmi I-
attrici. Dan il-gid kollu ma regax issemma aktar u langas

Y Dok “C”, f'pagg. 7-9 tal-process

™ Dok “A”. f’pag. 5 tal-process

2 Dok B”, f°pag. 6 tal-process

3 Affidavit taghha 23.3.2001, f’pag. 36 tal-process
4 Pag. 85 tal-process

'* Pag. 88 tal-process

jaghmel riferenza ghalih il-perit tekniku fir-Relazzjoni
tieghu;

lli dwar il-gid immobbiljari, jirrizulta’® Ii missier il-partijiet
kien ha b’enfitewsi perpetwa f'April tal-1963 (jigifieri matul
iz-zwieg tieghu ma’ Guzeppa) hames sighan'’ raba’ fTal-
Hesri maghrufa wkoll bhala Ta’ Wied Hesri, fil-limiti tas-
Siggiewi li fugha huwa kien diga’ tella’ “kamra kbira,
garage u zewg kmamar zghar” fuq parti minnha bi flusu, u
minn liema art siegh'® biss seta’ jinhadem bhala raba’
ghammiel, il-bgija kien wi¢¢ blati. Ma jirrizulta li nkiseb |-
ebda gid immobiljari iehor mill-mizzewgin Bezzina
sakemm kienu ghadhom hajjin.  ll-gid ezistenti fil-
kundizzjoni li jinsab fiha llum u bil-benefikati tieghu jitfissru
mill-Perit Tekniku fparagrafu 8 tar-Relazzjoni'®, u
nghataw valur stmat ta’ tmienja u erbghin elf u hames mitt
lira Maltija (Lm 48,500);

Wi jirrizulta®® wkoll i l-partijiet (maghdud maghhom I-
imharrek Dottor Nicholas Bezzina, li ilu jghix barra minn
Malta ghal bosta snin) diga’ jokkupaw bnadi separati mill-
imsemmija art u I-bini li ttella’ fugha;

[lli I-perit tekniku hejja wkoll pjan ta’ gasma li ha gies ukoll
ta’ partijiet li kellhom jibqghu komuni biex iservu ta’ wisgha
ghall-moghdijiet li |-partijiet iridu tabilfors jingdew bihom
biex ikunu jistghu jidhlu ghall-parti li sejrin jiehdu, u kif
ukoll I-gheluq ta’ xi aperturi li hemm fil-bini biex ma
jinholqux servitu’ bi hsara ta’ xi parti fuq is-sehem Ii se’
jmissha®’. Il-partijiet kollha iddikjaraw li kienu jacéettaw il-
pjan ta’ gasma kif propost;

llli I-konsiderazzjoni dwar punti ta’ dritt li trid issir f'dan il-
kaz hija dik dwar il-mod kif ghandha ssir il-gasma. Dan
jinghad ghaliex il-partijiet gablu mal-pjan propost mill-perit
mahtur mill-Qorti, u ghalhekk, sa certu punt, hija
konsiderazzjoni m’ghadhiex mibnija fuq kontestazzjoni.

7 Ekwivalenti ghal 936.75m”

Fis-sewwa, I-Qorti hija tal-fehma shiha li I-partijiet setghu,
bi ftit rieda tajba, jaslu ghal ftehim ta’ gsim ta’ gidhom bil-
kelma t-tajba;

lIli huwa principju accettat li I-qasma tal-gid ghandha ssir
kif trid il-ligi. F’azzjoni ghall-gasma tal-gid li gej minn wirt
(maghrufa bhala l-actio familiae erciscundae), il-ligi*
tordna li ghandhom jitharsu r-regoli tal-qasma tal-beni in
komun u tal-licitazzjoni, fejn ikun il-kaz. Fost il-principji li
jirregolaw il-qasma ta’ gid in komun, wiehed isib li (a) kull
wiehed mill-komproprjetarji ghandu jedd jiehu s-sehem
tieghu ta’ gid in natura®®, (b) fkull sehem ghandha
tiddanhal l-istess kwantita’ ta’ mobbli, immobbili, jeddijiet
jew krediti tal-istess xorta u tal-istess valur® u (¢) i I-
ishma hekk formati ghandhom, bhala regola, jittellghu
bix-xorti jekk I-ishma [li jkunu qgeghdin jingasmu jkunu
ndaqgs®;

llli dwar il-kwestjoni ta’ jekk il-gid ghandux jingasam bix-
xorti jew inkella b’assenjazzjoni (jew b’attribuzzjoni)
jentieg li jinghad li fejn I-ishma huma ndags, il-qasma ssir
billi jittellghu ix-xorti. Ghalkemm hemm fehmiet |i jghidu li
tali regola m’hijiex inflessibbli?®, jidher li I-legislatur irid i
sakemm ma jkunx hemm il-gbil tal-komproprjetarji kollha u
l-ishma jkunu ndags, m’ghandhiex issir il-qasma bl-
assenjazzjoni’’.  Jidher li din ir-regola tal-ligi m’hijiex
fakoltativa imma tassativa®®;

lIli bhala ragunijiet ewlenin imressga ’| quddiem biex
jiggustifikaw is-siwi tal-imsemmija regola wiehed isib I-
argument li t-tlugh tax-xorti (a) jimmira li jzomm lil kulhadd
indags bla ma hadd ikollu I-favur tal-vantagg jew |-ghazla;
u (b) tali process |jitgies bhala l-aqwa garanzija tal-
imparzjalita’, u huwa ghalhekk li I-legislatur jiddispensa
minnha biss fil-kaz fejn l-ishma ma jkunux indags. B’Zieda
ma’ dan, l|-ebda Judikant ma ghandu jiehu fuqu r-
responsabbilta’ li “jikkostitwixxi ruhu ghal-ligi” billi, taht ix-

2 Art, 907 tal-Kap 16

2 Art. 502 tal-Kap 16

2 Art. 504 tal-Kap 16

% Art. 510(1) tal-Kap 16

% Fadda Commentario sulle Leggi Civili, art. 993-6

2 Ara, P.A. 30.7.1964 fil-kawza fl-ismijiet Scicluna et vs Calleja et (Kollez. Vol: XLVI111.ii.1083)
% p_A. PS 27.6.2003 fil-kawza fl-ismijiet Stella Scicluna vs Carmel Grech pro et noe et

xehta tal-ekwita’ jew tal-pratticita’, jattribwixxi lil xi wahda
mill-partijiet kondividenti vantagg li jista’ jkun ta’ hsara jew
pregudizzju ghal xi parti kondividenti ohra. Huwa
minhabba fhekk ukoll li huwa stabilit li, fejn I-ishma jkunu
ndags, l-assenjazzjoni ssir biss jekk issir talba fdan is-
sens mill-komproprjetarji kollha ghaliex, fkaz bhal dan, il-
fehma u r-rieda wahdanija taghhom tikkostitwixxi d-
disponibilita’ taghhom ilkoll ghal gasma b’dak il-mod;

i fdan il-kaz jirrizulta li kien hemm erba’ (4) wlied
intitolati ghal sehem indaqgs ta’ kwart (*/,) kull wiehed u
wahda minnhom;

llli, waqt is-sottomissjonijiet tal-gheluq, l-avukati tal-
partijiet u l-istess partijiet urew gbil bejniethom dwar liema
mill-ishma mfasslin - mill-perit tekniku xtaqu li jiehdu
ghalihom. Tali xewga kienet, ragonevolment, marbuta
wkoll ma’ ¢irkostanzi attwali dwar uhud mill-postijiet i
jaghmlu parti mill-porzjonijiet proposti, fejn uhud minn tali
postijiet jinsabu fil-pussess, jew okkupati minn uhud mill-
partijiet;

[lli mill-pjan ta’ gasma propost, il-perit tekniku hared erba’
ishma li fihom gid immobbli li jiswa bejn wiehed u iehor
indags f'kull sehem;

[lli 1-Qorti, wara li gieset sewwa I-fatti relattivi ghall-kaz u
rat il-principji ta’ dritt li ghalihom saret riferenza aktar
gabel, tasal ghall-fehma li hemm cirkostanzi serji u siewja
bizzejjed biex tqis aktar xieraq li |-gasma ssir
b’assenjazzjoni, kif espressament dikjarat u magbul mill-
partijiet kollha;

Ghal dawn ir-ragunijiet, il-Qorti geghda tiddeciedi I-kawza
billi:

Tilga’ I-ewwel talba attri¢i u tiddikjara Ii I-gid Ii jirrizulta li
jaghmel mill-assi konjugali tal-genituri tal-partijiet hija |-art
fil-gasam maghruf bhala “Tal-Hesri” jew “Ta’ Wied Hesri”,
fil-limiti tas-Siggiewi bil-benefikat imtella’ fugha, u wkoll xi
depoziti ta’ flus, oggetti tad-deheb u attrezzi tal-biedja;

Tastjeni milli tqis it-tieni talba billi ma ngabet |-ebda
prova li, fil-waqgt tal-mewt tal-genituri tal-partijiet, kien ghad
fadal xi §id parafernali taghhom x’jigi likwidat u magsum;

Tilqa’ t-tielet talba attri¢i u tiddikjara li I-imsemmi gid
ghandu jingasam bil-mod imfisser mill-perit tekniku fil-
paragrafu hdax (11) tar-Relazzjoni peritali tieghu u kif muri
fil-pjanta Dokument DP1 mehmuza mal-istess Relazzjoni,
liema pjan u pjanta ghandhom jitgiesu bhala parti mid-
dispozittiv ta’ din is-sentenza,;

Tordna wkoll li I-qasma tal-gid immobbli msemmi ssir
b’assenjazzjoni u dan billi lill-attri¢i jigi assenjat is-sehem
“B”, lill-imsejjah fil-kawza Paul Bezzina jigi assenjat is-
sehem “A”, I|-imharrka Maria Farrugia proprio tkun
assenjata s-sehem “D”, u Il-imharrek Dottor Nicholas
Bezzina jkun assenjat is-sehem “C”. Kull gid iehor mobbli
li jista’ jirrizulta ghandu jingasam skond ir-rieda tal-genituri
u fishma ndags;

Tipprovdi dwar ir-raba’ talba attrici billi tahtar lin-Nutar
Robert Micallef biex jippubblika I-kuntratt ta’ gasma u
assenjazzjoni tal-gid hawn fuq imsemmi, u tirrizerva li
tiffissa I-jum, il-hin u I-post tal-pubblikazzjoni wara talba
maghmula mill-imsemmi Nutar Pubbliku ladarba jkunu
twettqu I-pratiki mehtiega ghall-pubblikazzjoni tal-imsemmi
att nutarili; qgeghda tahtar ukoll lill-Avukat Gillian Mamo
bhala kuratri¢i ghal dawk li jongsu li jidhru ghall-kuntratt.

Tordna li l-ispejjez tal-kawza, maghduda dawk li jridu
jithallsu biex isir il-kuntratt tal-gasma, jingasmu bejn il-

partijiet skond is-sehem li kull wiehed u wahda minnhom
ghandhom fil-wirt.

